
Transcription du poème
TexteLentin veux-tu sçavoir commeJe vis estant amoureux ?Je ne croy point qu’il
soit hommeVivant plus que moy heureux.

J’ay acquis une maistresse
Belle trop plus que le jour,Qui me tient en allegresseEt perpetuelle amour.

Son amour est mutuelle
Pleine de toute bonté,Elle ne m’est point cruelleComme celle du conté.

Bien qu’un autre la courtise
Je n’en deviens point jaloux,Cognoissant que sans feintiseElle m’ayme par sus

tous.
Je l’embrasse, je l’accolle,

Je la baise quand je veux,Et d’une main gaye & folleJe tortille ses cheveux.
Puis derechef je l’embrasse,

La contemplant ocieux,En me mirant dans sa face,Et dans ses yeux gracieux.
Ainsi beant je demeure

Comme le milan par l’air.{A4v}Et la voyant rire à l’heureJe recouvre le parler.
Puis derechef je retourne

Plus fort à la mugueter,Que si elle se destourneJe la contrains d’arrester.
Tenant sa main fretillarde

Elle pense m’eschapperEn faisant de la mignardePour apres me frapper.
Si elle se peut esbattre

Avec moy, je luy permetsDe me battre pour la battre,Puis apres je fay la paix.
Mais ce battre ne l’attise

A courroux de se vanger,Ce n’est qu’une mignardiseQue je fay pour la ranger.
Car apres je l’amadouë

Pour promptement l’appriserLuy disant que je me jouë,Et puis je la viens baiser.
Elle se contient pour l’heure

De plus tant me tracasserPour d’une grace meilleureSes beaux jeux recommencer.
Pour chose que je luy face,

{A5r}Elle n’en prent point d’esmoy,Et je sçay bien de sa graceQu’elle n’ayme autre
que moy.

D’un desir insatiable
Elle me vient embrasserQuant elle voit amyableQue je la vien caresser.

Nous nous baisottons ensemble
Et mon secret je luy dis,Et la baisant il me sembleQue je volle en Paradis.

Mon Dieu, que j’ay de liesse
D’ouyr les divers accords,Que prononce ma Deesse,Quant sur son gyron je dors.

Jamais voix d’une Seraine
Ne fut si douce à ouyr,Que la sienne souveraine,Qui tant me fait resjouyr.

Et suis certain que la blonde
De son chant melodieux,Et de sa douce facondeEndormiroit tous les Dieux.

Estant panché dessus elle,
Comme Venus sur Adon,Tout en plaisir je sommeille,Comme Ascane sur Didon.

{A5v}Ainsi sommeilloit Lucine
En eternelle unionSur la bouchette doucineDe son doux Endymion.

Ainsi prent Madamoiselle
Sur ma face son repos,Puis quant elle se resveille,Elle me tient ces propos.

Ma barbelette dorée,
Mon miel & mon sucre doux,Ma douce manne etheréeSerez-vous pas mon
espoux ?

Vous sçavez que mariage
Nous est ordonné de Dieu,Pour croistre l’humain lignageDessus ce terrestre lieu.

Je n’ay eu jamais envie
D’autre mari me pourvoirQue vous, mon bien & ma vie,S’il vous plaist me
recevoir.

Car les Cieux m’ont destinée
Pour estre vostre moitié,O que je suis fortunéeD’entrer en vostre amitié !

Venez donc mon Titon, ores
Venez donc toutes les nuictsDormir avec vostre Aurore,Et vous l’osterez
d’ennuis,[[.]]

